
Visoki predstavnik Schmidt se
sastao  s  biskupom  Meierom
kako  bi  razgovarali  o
međureligijskom  dijalogu  i
saradnji

Visoki  predstavnik  Christian  Schmidt  sastao  se  s  biskupom
Bertramom  Johannesom  Meierom  iz  Augsburga,  predsjedavajućim
Komisije  za  međunarodne  crkvene  poslove  i  Potkomisije  za
međureligijski dijalog Njemačke biskupske konferencije.

 

Visoki predstavnik je dao svoje viđenje trenutne političke
situacije i međureligijske saradnje u Bosni i Hercegovini,
naglasivši važnu ulogu vjerskih lidera u promoviranju dijaloga
i pozitivnih društvenih promjena.

 

„Njihova  saradnja  i  djelokrug  rada  odražavaju  stoljeća
suživota  i  bogato  multietničko  tkivo  Bosne  i  Hercegovine,
dajući  istovremeno  veoma  značajan  doprinos  pomirenju.  Ovaj
neiscrpni duh i dalje je snažan, a velika većina građana u
Bosni i Hercegovini i dalje njeguje dugogodišnju tradiciju
međusobnog  poštovanja  i  dobrosusjedskih  odnosa“,  rekao  je
visoki predstavnik Schmidt.

On je podvukao svoj stav da se sloboda vjeroispovijesti mora u
potpunosti poštovati i da je bilo kakva vrsta uplitanja u
mogućnost  da  muslimani,  katolici,  pravoslavci,  jevreji  ili
pripadnici  drugih  religija  praktikuju  svoju  vjeru
neprihvatljiva.


